
AЛATAУ
Ардагері

ЖАҢАЛЫҚТАР ВЕСТИ

Жазушы Бердібек 
Соқпақбаевтың 100 жылдық 

мерейтойы аталып өтті
Райымбек ауданы қазақ әдебиетінің 

Хантәңірі атанған Бердібек Соқпақбаевтың 
100 жылдығын кең көлемде атап өтуді баста-
ды, деп хабарлайды BAQ.KZ.

Балалар әдеби-
етінің классигіне 
арналған мерейтой-
лық іс-шаралар легі 
аудандық Б.Мұқай 
атындағы мәде-
ниет үйінде өткен 
«Болмысы бөлек 
Бердібек» атты сал-
танатты жиынмен 
жалғасын тапты.

Мерекеге жиналған қауым алдымен жазушы-
ның өмірі мен шығармашылығына арналған ар-
найы көрмемен танысты. Салтанатты жиынның 
шымылдығын «Бердібек әлеміне саяхат» атты 
театрландырылған қойылым ашты. Қойылым-
ды қойған режиссер Сержан Молдасан. Сахнада 
Қазақстанның еңбек сіңірген қайраткері Бауыр-
жан Қаптағаев, Ерлан Біләл, Еркебұлан Дайыров 
сынды танымал актерлер өнер көрсетті. Жазушы 
рөлін сомдаған Ербақ Құрманжанұлы көрермен-
дердің ыстық ықыласына бөленді.  

Жиын барысында Алматы облысының 
әкімдігінің қолдауымен жарық көрген Берді-
бек Соқпақбаевтың төрт томдық шығармалар 
жинағының тұсаукесер рәсімі өтті. Алматы об-
лысы әкімінің орынбасары Болат Қайратұлы 
жиналғандарға облыс әкімі Сұлтанғазиев Ма-
рат Елеусізұлының құттықтау лебізін жеткізді. 
Сондай-ақ, жазушының қызы Самал Соқпақба-
ева, Қазақстан Жазушылар одағының басқарма 
төрағасы Мереке Құлкенов сөз сөйлеп, Бердібек 
Соқпақбаевтың қазақ әдебиетіне сіңірген еңбегі-
не тоқталды.

Кассиров «Казпочты» осудили 
за многомиллионные хищения в 

Алматинской области
По данному факту прокуратурой начато до-

судебное расследование, производство кото-
рого передано в департамент экономических 
расследований Алматинской области, переда-
ет агентство Kazinform.

В ходе след-
ствия установле-
но, что кассиры 
АО «Казпочта» 
присваивали часть 
оплаченной го-
спошлины, путем 
ф а л ь с и ф и ка ц и и 
квитанций. Преступная схема действовала в пе-
риод с 2021 по 2023 год при оформлении паспор-
тов и удостоверений личности.

Сумма ущерба составила более 80 млн тенге. 
Приговором суда 2 кассира признаны виновны-
ми в совершении хищения имущества в особо 
крупном размере (ст.189 ч.4 п.2)Уголовного ко-
декса) с назначением наказания в виде лишения 
свободы.

Алматы облысында тауып алған 
атыс қаруын заңсыз сақтаған 

тұрғын 2 жылға сотталды
Алматы облысында тауып алған атыс қа-

руын заңсыз сақтаған тұрғынға қатысты сот 
шешімі шықты, деп хабарлайды Azattyq Rýhy.

Алматы облысы 
Райымбек аудан-
дық сотында атыс 
қаруларды, оқ-
дәрілерді заңсыз 
иемденді, сақта-
ды, тасымалдады 
деген айыппен 

күдіктіге қатысты қылмыстық іс қаралды.
Алматы облыстық сотының мәліметіне сәйкес, 

2024 жылдың 5 шілдесінде айыпталушы атқа 
отырып Алматы облысы Райымбек ауданы, Жам-
был ауылдық округіне қарасты «Аққөл» жайла-
уында мал жайып жүрген кезінде, іннің аузынан 
шығып тұрған ақ түсті қапты көрген.

Қаптың ішінде ешбір құжатсыз «ВЕПРЬ-308» 
және «ТОЗ-8» маркалы қаруларын, 308 win кали-
брлі және 5,6 калибрлі қарулардың оқ-дәрілерін 
тауып алған.

Сот сотталушының өзіне тағылған іс-әрекет-
терді жасағаны үшін кінәлі деп танып, оған 2 
жыл мерзімге бас бостандығын шектеу жазасын 
тағайындады. 

Республикалық көшпелі семинарРеспубликалық көшпелі семинар

КЕҢІНЕН ҚОЛДАУ БІЛДІРДІ КЕҢІНЕН ҚОЛДАУ БІЛДІРДІ 

Республикалық көшпелі кеңесті Қа-
зақстанның Еңбек Ері, ҚР Парламенті 
Мәжілісінің депутаты, «Ардагерлер ұйы-
мы» республикалық  қоғамдық бірлестігі 
Орталық кеңесінің төрағасы  Бақтықожа 

Салахадинұлы  Ізмұхамбетов ашып, жүр-
гізді. Алғашқы сөз Түркістан облысының 
әкімі Дархан Сатыбалдыға берілді. Облыс 
әкімі  өз сөзінде  жиналғандарды облыстың  
экономикалық-әлеуметтік жағынан дамуы 
барысына тоқталып, ардагерлерді бүгінгі 
салтанатты  іс-шарамен құттықтап, олар-
дың жұмысына сәттілік тіледі. Бұдан соң 
Қазақстанның Еңбек Ері, ҚР Парламенті 
Мәжілісінің депутаты, «Ардагерлер ұйы-
мы» республикалық  қоғамдық бірлестігі 

Орталық кеңесінің төрағасы  Бақтықожа 
Салахадинұлы  Ізмұхамбетов баяндама 
жасады.

 Баяндамадан соң тақырып аясында 
Түркістан облыстық ардагерлер кеңесінің 

төрағасы Ж.Мәуленқұлов, Орталық 
Кеңес төралқасының мүшесі Ж. Ерға-
лиев, Маңғыстау облыстық ардагерлер 
кеңесінің төрағасы С.Төлетов, Абай об-
лыстық ардагерлер кеңесінің  төрағасы 
М.Әлин жарыссөзге шығып, атом электр 
станциясының құрылысына байланысты  
ұтымды ойларын ортаға салды Семинарға 
қатысқан ардагерлер  Қазақстан Респу-
бликасының Президенті Қ. Тоқаевтың  
үстіміздегі жылдың қыркүйек айындағы 

Қазақстан халқына арнаған Жолдауына 
кеңінен қолдау білдірді. 

Жиын соңында Түркістан облысының 
ардагерлер қозғалысына белсенді арала-
сып жүрген облыс ардагерлеріне Орталық 
кеңес марапаттары тапсырылды.

  Жиыннан соң қонақтар Түркістан об-
лысының киелі орындары туралы көрме-
мен танысып, Х.Ясауи ХҚТУ-нің студент-
термен кездесті. Университеттің мәдениет 
залында музыкалық-композициялық ең-
бек адамына арналған қойылым қойылды. 
Қойылым кейіпкері Қазақстанның Еңбек 
Ері, ҚР Парламенті мәжілісінің депутаты, 
Орталық кеңестің төрағасы Бақтықожа 
Салахатдинұлы Ізмұхамбетов сахналық 
қойылымды сомдаған қыз-жігіттерге ри-
зашылығын білдіріп,  гүл шоқтарын ұсын-
ды..

Жиын соңында Қазақстанның Еңбек 
Ері, ҚР Парламенті Мәжілісінің депута-
ты, Орталық кеңестің төрағасы Бақтықо-
жа Салахатдинұлы Ізмұхамбетов студент 
жастармен сырлы сұхбат жасап, Х.Яса-
уи атындағы халықаралық Қазақ-Түрік 
университетіне шығармашылық кітабын 
тапсырды. Кездесу соңында Х.Ясауи 
атындағы халықаралық Қазақ-Түрік уни-
верситетінің ректоры Жанар Темірбекова 
оқу ошағының тыныс-тіршілігі, жетістігі 
мен алдағы мақсаттары туралы ойын ор-
таға салды.

Қонақтар түстен кейін  Түркістан қа-
ласындағы «Керуен сарай» кешенімен 
танысты. Түркістан қаласындағы Ұлы 
Жеңістің 80 жылдығының қарсаңында 
соғыс ардагерлеріне арналған «Мәңгілік 
алауға» гүл шоқтарын қойып, «Жібек 
жолы» саябағында  ағаш отырғызу рәсімін 
жасады.    

Ерболат ТҰРЫМБЕТОВ,
Алматы облыстық ардагерлер 

кеңесінің төрағасы.

Жақында  Түркістан қаласында «Ардагерлер ұйымы» республи-
калық қоғамдық  бірлестігі Орталық кеңестің республикалық се-
минар-кеңесі болып өтті. Күн тәртібіндегі   негізгі мәселелердің бірі 
Ел Президентінің  «Әділетті  мемлекет.Біртұтас ұлт.Берекелі  қоғам» 
атты  Қазақстан халқына Жолдауындағы  ең өзекті тақырып - атом 
электр станциясы және оның құрылысына байланысты міндеттерді 
талқылау болды.

Социальная сфераСоциальная сфера

ЗДОРОВЬЕ НАЦИИ: СТАРОСТЬ В РАДОСТЬ!ЗДОРОВЬЕ НАЦИИ: СТАРОСТЬ В РАДОСТЬ!
Эту известную поговорку пе-

рефразировали в областном Цен-
тре активного долголетия. 

Утром, около 10:00, городской парк 
имени Қонаева заполнили люди в спор-
тивных костюмах. В основном это были 
женщины пожилого возраста, а также не-
большая группа мужчин, которые выде-
лялись зелеными жакетами и футболками 
с эмблемами центра. Все они делали раз-
минку перед предстоящим выступлением 
на площадке молодежного ресурсного 
центра.

Параллельно шла подготовка к от-
крытию мероприятия, запланированного 
на 11:00, в котором  принимали участие 
представители городского акимата и дру-
гих служб.

Поясним, что это за событие. На этот 
раз состоялась презентация Центра актив-
ного долголетия в городе Қонаев, филиала 
головного центра, расположенного в Еси-
ке Енбекшиказахского района, который 
имеет статус областного. Организаторами 
мероприятия выступили ГУ «Управление 
координации занятости и социальных 
программ» и КГУ «Центр активного дол-
голетия».

После исполнения гимна Республики 
Казахстан ведущие пригласили на сцену 
председателя совета аксакалов города Қо-
наев Бисентая Каршакбаева, который дал 
традиционное казахское бата за благопо-
лучие в добром начинании и мир в Казах-
стане.

Разрезание символической ленты, зна-
менующей открытие филиала Центра ак-
тивного долголетия в Қонаеве, доверили 
почетным гостям - Бисентаю Каршакба-
еву, председателю совета женщин города 
Қонаев Даметкен Нусипбековой и руково-
дителю управления занятости и социаль-

ных программ Алматинской области Ай-
гуль Ахметовой.

С приветственными речами также вы-
ступили заместитель акима города Қонаев 
Сауле Нурсолтанова, руководитель управ-
ления координации занятости и социаль-
ных программ 

Айгуль Ахметова, директор Центра 
активного долголетия Жания Сакташева, 
председатель областного совета женщин, 
член Ассамблеи народа Казахстана и ко-
ординатор Центра активного долголетия 
Гульнар Жошибаева, а также почетный 
гражданин города Қонаев Базарбай Онал-
баев.

Состоялась торжественная церемония  
передачи символического ключа от города 
Есик городу Қонаеву.

Первым на сцене выступил танцеваль-
ный ансамбль «Асылым» из Есика, сорвав 
заслуженные аплодисменты зрителей. 
Женщины в красивых костюмах испол-
нили казахский и русский танцы, показав  
отличную координацию, пластичность 

и синхронность движений. В интервью 
корреспонденту, руководитель ансамбля 
Гульфия Джексембинова рассказала о 
том, что группа была создана 1 марта 2023 
года. Самой молодой участнице - 63 года, 
а самой возрастной Шолпан Рузиевой -75 
лет. 

Превосходно выступила и танцеваль-
ная группа из Қонаева под руководством 
Руфины Габайдуллиной, несмотря на ми-
нимальное время, отведенное на подго-
товку.

Центр активного долголетия предо-
ставляет пенсионерам следующие виды 
услуг: лечебную физкультуру (ЛФК), хо-
ровое пение, вокал, танцы для людей 60+, 
скандинавскую ходьбу, декоративно-при-
кладное искусство, цигун, йогу,  шахматы, 
тогыз кумалак, а также курсы казахского 
и английского языков и IT-грамотность. В 
Есике пенсионеры также посещают пла-
вательный бассейн. Все это, подчеркнем, 
совершенно бесплатно.

(Окончание на 2-й стр.)

Бердібек Соқпақбаевтың туға-
нына 100 толуына арналған игі ша-
ралар ағымдағы жылдың басында 
басталғаны қалың жұртқа мәлім. 
Облыс көлемінде жазушы шығар-
машылығын насихаттау мақса-
тында жанды жұмыстар жүргізіл-
ді. Білім ошақтарында, қоғамдық 
орындарда, жазушылар одағында 
көптеген игі істер жүзеге асырыл-
ды. Соның бір көрінісі-жазушының 
«Өлгендер қайтып келмейді» ро-
манының түрік тіліне аударылуы. 
Бұл кітаптың тұсауы Нарынқолда 
мамыр айында кесілгеніне жалпақ 
жұрт куә. Сондай-ақ, аудан орта-
лығы Нарынқолдағы жастар сая-
бағына  Бердібек Соқпақбаевтың 
атының берілуі, саябақ ортасынан 
облыс әкімінің қолдауымен еңселі 
ескерткішінің орнатылуы, басқа 
да танымдық дүниелер жазушы 
мерей тойына қатысты игі істердің 
бастамасы болғаны анық. 

Бұл күні мәдениет үйінде ине 
шаншар орын табылмады. Айты-
лар ниет-тілек пен ыстық ықыла-
стың шеті-шегі болған жоқ десе де 
болады. Мерейтойдың беташары 

«Бердібек әлеміне саяхат» атты 
театрландырылған сахналық қой-
ылыммен басталды. Бекжан Тұрыс, 
Бауыржан Қаптағаев, Ерлан Біләл, 
Еркебұлан Дайыров сияқты  респу-
бликаға танымал сахна саңлақтары 
«Менің атым Қожа», «Қайдасың, 
Гауһар?», «Өлгендер қайтып кел-
мейді», «Балалық шаққа саяхат», 
«Жекпе-жек» сияқты туындыла-
рын театрландырылған сахнада 
көрермен назарына ұсынды. Саят 
Медеуов, Рамазан Стамғазиев, 
«Қоңыр тобы» сияқты  өнер май-
талмандары әуелете ән шырқаса, 
мектеп оқушылары «Менің атым 
Қожа» кинофильміндегі Нұрғиса 
Тілендиевтің «Туған ел» әнін хор-
мен айтып, көпшіліктің мерейін 
тасытты.

Жазушы өмірі мен шығар-
машылығына, өзгеден ерек болмыс 
бітіміне арналған «Болмысы бөлек 
Бердібек» атты екінші бөлімін Қа-
зақстан Жазушылар Одағының 
төрағасы Мереке Құлкенов ашып, 
жүргізіп отырды. Жазушының 
қызы Самал Соқпақбаева әкесі ту-
ралы естеліктермен бөлісті.

Мерейтой иесі құрметіне  биыл 
Алматы облысы әкімінің және 
Қазақстан Жазушылар одағының 
қолдауымен жазушының төрт 
томдығы жарық көрген еді. Кітап-
тардың тұсауын облыс әкімінің 
орынбасары Болат Күренбеков, 
Қазақстан Жазушылар Одағының 
төрағасы Мереке Құлкенов және 
жазушының қызы Самал Соқпақ-
баева кесіп, жұртшылыққа  ұсын-
ды.

Қуанышқа жиналған қалың қа-
уымның ыстық ықыласына бөлен-
ген мерейтой артынша «Ұлт әде-
биетінің алыбы» атты Алматы 
облысы мен Жетісу облысы ақын-
дарының республикалық команда-
лық айтысына жалғасты. Дәстүрлі 
ән өнерін дәріптеушілер мен жыр-
шы, термеші, күйшілер көмей-
лерінен әсем әуен ұшырып, сах-
на төрінде қалықтатты. Домбыра 
шанағынан күмбірлете күй төгіп, 
өнер сүйер қауымның көңілін жау-
лады.

Айтысты айтулы өнердің 
саңлағы, ҚР Паламенті мәжілісінің 
депутаты, филология ғылымда-
рының докторы, профессор, Қа-
зақстанның еңбек сіңірген қайрат-
кері, «Құрмет» орденінің иегері 
Аманжол Әлтай жүргізді. Қазылар 
алқасы айтыс ақындары мен ән-
ші-күйшілердің өнерлеріне әділ 
қазылық жасады. Айтысты да, ән, 
терме, күйді де ұлт әдебиеті алы-
бының рухымен орайластыра біл-
ген екі команданың өрнекті өнерді 
өрге жүздірудегі шеберліктері өнер 
сүйер қауымның тарапынан жоға-
ры бағаланды. 

Мерейтойдың екінші күні Берді-

бек Соқпақбаев атындағы Жастар 
саябағында жалғасты. Саябақтың 
ортасына жаңадан орнатылған 
жазушы ескеркішінің ашылуына 
куә болуға асыққан қалың қауым 
белгілі орынға ертелеп жиналды. 
Қоғам қайраткерлері, Парламент 
депутаттары, қаламгерлер, осы 
өңірден шыққан танымал азамат-
тар жазушының жерлестерімен бір-
ге ескерткіштің ашылу салтанатын 

қуаныш етісті. Мерейтойға Астана 
төрінен Сенат төрағасы Мәулен 
Әшімбаевтың арнайы келіп, көптің 
қуанышына ортақ болуы да қалың 
қауымның ризашылығын тудыр-
ды. Шара жазушы ескерткішінің 
ашылуымен басталды. Ескерткішті 
ашу құрметіне ие болған Сенат 
төрағасы Мәулен Әшімбаев, Ал-
маты облысының әкімі Марат Сұл-
танғазиев, Қазақстан Жазушылар 
одағының басқарма төрағасы Ме-
реке Құлкенов, жазушының қызы 

Самал Соқпақбаева ескеркіштің 
лентасын қиып, ақ жабуын төмен 
түсірді. Бас-аяғы 2,85 м. Тұғыры 
1,75м, барлығы 5 метр биіктікке 
жуықтайтын,суқағарын оң қолы-
ның қарына іліп, алдыңғы жаққа 
күлімсіреп қарап тұрған еңселі 
мүсін көпшілікті сөз ұстасының  
сүйікті балаларымен, қалың оқы-
рмандарымен қайта қауышып, ор-
таларына қайта оралғандай әсерге 
бөледі.

Сенат төрағасы Мәулен Әшім-
баев бастаған мерейтой мейман-
дары ескеркіштің ашылу сал-
танатынан кейін жазушының 
ескеркішінің маңындағы арнайы 
дайындалған орындарға қарағай 
көшеттерін отырғызды.

Сапар аясында Сенат төрағасы 
Мәулен Әшімбаев бастаған деле-
гация Қарасаз ауылына арнайы 
ат басын бұрып, Мұқағали Мақа-
таевтың әдеби-мемориалдық му-
зейіне барды және өңірдің дарын-
ды жастарын қолдауға арналған 
өнер мектебінің ашылу рәсіміне  
қатысты.  

Сенат төрағасымен бірге ғима-
ратты аралап көрген облыс әкімі 
Марат Елеусізұлы мектеп ұжымы-
на алдағы жұмыстарына сәттілік 
тілеп, 15 домбыраны сыйға тартты.

Тау тұлғалы жазушы мерей-
тойының ресми бөлімі Сарыжаз 
ауылында жалғасты. 

Осылайша екі күнге созылған 
жазушының ұлан-ғасыр тойы На-
рынқол мен Сарыжаздың алабын-
да дүркіреп өтті. Қазақтың көрнек-
ті жазушысы, балалар әдебиетінің 
туындылары, аса бай мұрасы ұр-
пақтан-ұрпаққа жетіп, халық сана-
сында одан сайын асқақтай берері 
сөзсіз.

 
Жұмабек ТӘЛІПҰЛЫ,

Дәурен ЕРМЕКБАЙ.
Райымбек ауданы.

«Бердібек Соқпақбаев- 100»«Бердібек Соқпақбаев- 100»

БАЛАЛАР ӘДЕБИЕТІНІҢ АЛЫБЫБАЛАЛАР ӘДЕБИЕТІНІҢ АЛЫБЫ
Биылғы жылдың басында асқар Алатаудан бастау алып, 

Түркі дүниесінің астанасы Анадолыда жалғасын тапқан 
қазақ балалар әдебиетінің алыбы Бердібек Соқпақбаев-
тың 100 жылдық мерейтойын бүкіл ел-жұрт асыға күт-
кені белгілі. Осынау қарымды қаламгердің мерейтойын 
ұлықтауға арналған ұлы той ақыры  қасиетті Хантәңірі 
етегіне де келіп жетті. Қыркүйек айының соңын ала жөні 
де жолы да бөлек  айтулы шара Нарынқол ауылындағы 
Б. Мұқай атындағы мәдениет үйінде зор мереймен аталып 
өтілді. Парламент депутаттары, алыс-жақыннан келген 
қоғам қайраткерлері, қазақ әдебиетінің майталмандары, 
жазушының туған-туыстары, Бердібектің шығармала-
рымен сусындап өскен ел-жұрты жазушының шығарма-
лары мен өмірінен сыр шертетін жәдігерлер көрерменге 
көзайым болды. 

Рухани дүниеРухани дүние

АШЫБҰЛАҚ 
БАТАГӨЙЛЕРІНІҢ ЖЕҢІСІ

Қазақстан Халқы ассамблеясы жанындағы облыстық 
ақсақалдар кеңесінің «Батагөй» республикалық байқауы 
17-қыркүйек күні Жамбыл ауданына қарасты Жамбыл 
ауылында өтті. 

Осы дүбірлі сайыста Іле ауданының намысын қорғаған Ащыбұлақ 
ауылдық округінің тұрғыны, белгілі батагөй қариямыз Қылышбаев 
Қайраддин өзінің  немересі, әрі шәкірті №37 орта мектебінің 9 сынып 
оқушысы Қайраддин Нұрсұлтан екеуі өте тартымды өнер көрсетіп, жүл-
делі III-орынды жеңіп алды. Нәтижесінде ұйымдастырушылардың III 
дәрежелі  дипломы мен ақшалай  сыйлықтар табыс етілді. 

Ұзақ жылдардан бері ұлттық салт-дәстүрімізді шынайы насихаттап, шәкірт 
тәрбиелеп жүрген  Қайраддин қариямызға және немересі Нұрсұлтанға жүлде-
лерің құтты болсын деген жүрекжарды тілегімді жеткізіп отырмын.

Дәулетбай ЖАМАЛБЕКОВ, 
Ащыбұлақ ауылдық округі ардагерлер кеңесінің  төрағасы.

 Іле ауданы. 

Социальная сфераСоциальная сфера

(Окончание. Начало  на 1-й стр.)

Помимо Есика, филиалы цен-
тра открыты в селе Шелек Ен-
бекшиказахского района и в селе 
Мынбаево Жамбылского района, 
а теперь и в городе Қонаев, откуда 
мы ведем репортаж.

По словам руководителя об-
ластного управления координации 
занятости и социальных программ 
Айгуль Ахметовой: «Президент 
Касым-Жомарт Токаев в Нацио-
нальном плане развития страны в 
области здравоохранения поста-
вил задачи по повышению общего 
уровня здоровья населения и уве-
личению средней продолжитель-
ности жизни до 77 лет к 2029 году. 
Первые центры активного долго-
летия появились в 2016-2017 годах 
в Алматы. Аким области Марат 
Султангазиев поручил открывать 
такие центры по всей области. С 
2022 года мы начали прорабаты-
вать этот вопрос и через год реа-
лизовали проект в Енбекшиказах-
ском районе.  Мы почувствовали, 
что люди очень нуждаются в таких 
учреждениях. Сюда с удовольстви-
ем приходят в возрасте от 61 до 93 
( представьте себе!) лет! Мы про-
должим активную работу в этом 

направлении, вовлекая пожилых 
людей в активную общественную 
жизнь».

Журналисты и гости меропри-
ятия наглядно убедились, что при 
желании можно переосмыслить 

известную поговорку «Старость 
не в радость», ведь центры актив-
ного долголетия доказывают об-
ратное.

P.S. Из-за нехватки места в 
выпуске, мы не смогли подробно 
рассказать о танцевальных ансам-
блях, их  руководителях,  группах 
скандинавской ходьбы и планах 
по открытию новых филиалов в 

других районах, об этом мы бесе-
довали с Гульнар Жошибаевой. В 
ближайших номерах нашей газеты 
«Алатау Ардагері» продолжим пу-
бликации на эти темы. А также по-
ведаем  об увлеченных, несмотря 

на свой почтенный возраст, спор-
том, танцами людях, заряжающих 
своей энергией и настойчивостью 
в достижении поставленных целей 
-  таких, как Светлана Федорова из 

Қонаева, у которой мы взяли 
отдельное интервью. Словом, сле-
дите за  публикацими. 

Рамазан ЕЛЕШЕВ, 
г. Қонаев

ЗДОРОВЬЕ НАЦИИ: ЗДОРОВЬЕ НАЦИИ: 
СТАРОСТЬ В РАДОСТЬ!СТАРОСТЬ В РАДОСТЬ!

Әділжан Нөкеев – қасиетті Қарасаздың төл 
перзенті. Аяғын аядай ауылдың май топырағы-
на малып, табанын таңертеңгі шығына қарып 
өскен бел баласы.  1954 жылы дүниеге келген 
Әділжан бұрынғы Ф. Энгельс атындағы орта 
мектептің табалдырығын алғаш аттап, орта 
мектепті 1971 жылы озаттар қатарында бітіріп 
шыққан. Математикаға деген қызығушылығы 
мектеп қабырғасында жүргеннен-ақ басталған 
шәкірт осы бір құпиясы мол, бар сырын ішіне 
бүгіп, ой-өрісі терең, қабылет-қарымы мықты-
лар үшін ғана есігін айқара ашатын ғылымды 
өмірлік серігіне айналдырды. Оған Әбіләшім 
Әбдімәдиев сияқты есептің жілігін шағып, 
майын ішкен ұстазының берген дәрісі, сілте-
ген бағыты бағдаршам болғаны аян.

- Сол кез, сол күндер қандай еді, шіркін! 
Бар уақытымыз есеп шығарумен, түрлі тең-
деулерді жарыса шешумен өтетін еді. Бір сы-
ныптағы 19 оқушы түгелдей есепке үйір едік. 
Бір-бірімізбен бәсекелес болдық. Түрлі жол-
дармен шешкен есептеріміз де бір-бірімізге 
ұқсамайтын еді, -деп еске алады Әділжан аға, 
сол бір жастық шақтың жадында қалған жай-
дары күндерін.

Айтуына қарағанда сол кезеңдердегі мате-
матикаға деген қызығушылық текке кетпепті. 
Нәтижесінде араларынан математика ғылымы-
ның кандидаты, педагогика ғылымының док-
торы, академик Ораз Сатыбалдиндей тұғыр лы 
тұлға шыққан. Ұзақ жылдар Нарынқол, Райым-
бек аудандық білім бөлімін басқарған Нұрба-
тыр Орынбаев та мықты математик еді. Бижа-
мал, Нұршат сияқты есептің білгірі саналатын 
сыныптастарының бұл саладағы орны тіпті 
бөлек. Ал, өзі болса, мектеп бітірісімен сол 
кездегі С.М. Киров атындағы Қазақтың мем-
лекеттік университетінің қолданбалы матема-
тика бөліміне құжаттарын тапсырып, емти-
ханда 13 балл жинапты. Бұл - өз кезеңіндегі ең 
жоғарғы көрсеткіш екен. Осылайша, аталған 
оқу орнының студенті атаныпты. Курстастары 
арасынан Новосибирскідегі оқуға келген екі 
жолдаманың біріне ілініп тұрған жерінен орыс 
тіліне шорқақтығын ойлап, өз еркімен бас 
тартыпты. Жоғары оқу орнында 5 жыл бойы 
үздіктер қатарынан табылып, өте жақсы баға-
лармен бітірген болашақ жас маман орыс тілі-
не кеткен есесін осындай жетістіктер арқылы 
қайтарған екен. Оқуын бітіргесін қайсы біре-
улер сияқты жайлы жер іздеп, қалада қалып 
қоймай, туған ауылы Қарасазына жол тартқан. 
Өйткені, арманы асқақ, алдына қойған мақса-
ты ұшан-теңіз. Өзі түлеп ұшқан мектепте ма-
тематика ғылымына сусап отырған іні-қарын-
дастары көп. Солардың ортасынан табылып, 
жоғары оқу орнынан алған білімін саналарына 
сіңіру, есепке жетілдіріп, қамшы салдырмай-
тын дәрежеге жеткізу. Ұдайы жаңашылдықты 
талап ететін замана көшіне ілестіру. Мектеп 
басшылары да, оқытқан ұстаздары да жолын 
қуған шәкірттеріне құшақтарын айқара ашып, 
қуана қарсы алыпты. Жас маман деп қара-
май, пәндік жүктемелері мен қатар комсомол 
ұйымының да тізгінін ұстатып, үлкен сенім 
артыпты. Жаратылысынан ізденімпаздыққа 
жаны құштар жалынды жас өзіне артылған 

сенімге селкеу түсірмей, абыроймен атқаруға 
білек сыбана кіріскен сол бір кез 1976 жылдың 
қоңыр күзі екен.

Қарасазға іргелес Шалкөде ауылындағы 
Киров орта мектебі сол тұстары аудандағы ма-
тематика  пәнінен тереңдетілген мектеп бола-
тын. Ұстаздық еткен үш-төрт жылдың ішінде 
білімінің тереңдігі, ой-өрісінің кемелдігі, із-
денімпаздығы, жаңашылдығы арқылы шәкірт-
терінің талабын ұштап, жүректеріне жол таба 
білген Әділжан аудандық білім бөлімінің ұсы-
нысымен 1981 жылы осы мектепке оқу ісінің 
меңгерушісі қызметіне тағайындалады. Жаңа 
жұмысында да үнемі шығармашылықпен жұ-
мыс істеуді басты назарда ұстаған оқу ісінің 
меңгерушісі өзіне өзі қойған талаптарды әріп-
тестеріне де қойып, тереңдетілген мектептің 
жетістігін арттыруға кеңінен жол ашқаны 
өзімен қатар еңбек еткен ұстаздар қауымының 
есінен шыға қойған жоқ. Сол ұстаздар майтал-
ман математиктің білімі мен ізденгіштік қаси-
етін, талапшылдығын өкшелерін басып келе 
жатқан мұғалімдерге әлі күнге дейін өнеге етіп 
айтып отырады. 

1985 жылы Энгельс атындағы орта мектеп-
ке қайта ауысып, математика пәнімен қатар 
мектеп директорының өндіріс саласындағы 
орынбасары қызметін атқарған Әділжан Нөке-
ев бұл жерде де өзінің о бастағы ізденгіштік 
қасиетінен айныған жоқ. Білімін ұдайы жетіл-
діріп отыруды бірінші орынға қойды. Жоға-
ры оқу орнынан алған білім-білік дағдыла-
рын 1989 жылы Уфада, 1990 жылы Қазанда, 
1991 жылы Ленинградтағы арнайы курстарда 
жетілдіріп, оларды мектеп тәжірибесіне ен-
гізді. Математика саласы бойынша бірнеше 
ғылыми еңбектері жарияланды. 5 сыныпқа 
арнап «Қосымша математикаға арналған оқу-
лық», «Оқушыларды олимпиадаға даярлау», 
«11 сыныптағы емтихан есептерін шешу жол-
дары», «Игі істер мен ізденістер» атты кітапта-
ры қазіргі таңда мұғалімдерге көмекші құрал 
ретінде кеңінен пайдаланылуда. Сонымен қа-
тар «ХХI ғасырдағы қазақ мектептерінің даму 
жолдары» кітабында «Ауыл мектептерінде 
оқыту және дамыту жолдары» тақырыбында, 
«Шығармашылық ізденіс, басқару» кітабында 
«Оқушылардың шығармашылық қабылетін 
дамыту» тақырыбында жарияланған мақала-
лары да білім саласына қосылған үлкен үлес 
болып табылғаны анық.

1994 жылы А.А. Барманбекұлы атындағы 
мектепке директор болып тағайындалған Әділ-
жан Нөкеев басқару ісіндегі 2020 жылға дейін-
гі аралықта жаңашылдығы мен ізденгіштігін 
нақты істермен дәлелдей білді. Мектеп өмірін, 
білім жетілдіру ісін заман талабына сай жаңа-
лықтармен толықтырып, көптеген өзгерістер 
енгізді. Мектептің материалдық базасы да 
нығайды. Ұстаздардың шығармашылықпен 
жұмыс істеуіне кеңінен жол ашылды. «Кон-
тракт», «Оза оқыту», «Бақылау орталығы», 
«Мектепішілік тест», «Жыр керуені», «Ағыл-
шын маршы», «Мұражай таныстырушылар 
тобы» іс – шара жұмыстарының негізін қалап, 
білім мен тәрбиенің ұштастырыла жүргізілуіне 
жол ашты. Нәтижесінде мұғалімдердің бәсеке-

лестікпен жұмыс істеуі кең өріс алды. Жоғары-
да аталған қалалардағы курстарда жинақтаған 
тәжірибесін мектеп өміріне ендіре отыры-
п,1-сыныптан 3-сыныпқа, 2-сыныптан 4-сы-
ныпқа аттап оқытуды жүзеге асырды. Оқушы 
білімін журналға қойылған бағалармен емес, 
бақылау жұмыстары мен тоқсан ішінде алына-
тын бір немесе екі тестілеу жүйесі арқылы 
анықтауға негіз қаланды. Қарасазда бүгінгі 
таңда Мұқағали Мақатаевтың өлеңдерін жатқа 
білмейтін бала жоқ. Кез-келгенінен бір тақы-
рыптағы өлеңді оқып беруін өтінсеңіз, еш қар-
сылықсыз жатқа әрі мәнерімен айтып береді. 
Ақын өлеңдеріне деген мұндай құрмет білім 
ошағындағы тұрақты жолға қойылған «Жыр 
керуенінің» жемісі екені анық. Ағылшын тілі-
не деген сұранысты бүгінгі заман қажет етіп 
отырғаны белгілі. Мектептегі «Ағылшын мар-
шы» іс-шарасы да осы мақсаттан туындаған. 
Ауылдағы Мұқағали Мақатаевтың әдеби-ме-
мориалдық музейі таулы өңірге келген әрбір 
жанның бас сұқпай өтпейтін қасиетті орнына 
айналғаны әмбеге аян. Музей ішіндегі ақын 
өмірі мен шығармаларынан сыр шертетін 
жәдігерлермен таныстыру мектеп оқушы-
ларының негізгі міндетіне айналған бүгінгі 
таңда. Мектеп-гимназия халық педагогикасын 
мектеп өміріне үйлесімді түрде енгізуде нәр-
лі нәтижелерге қол жеткізді. Ұлттық тәрби-
енің ғылыми негізде жасалған бағдарламасы 
облыс, республика көлемінде кеңінен қолдау 
тапты. Нәтижесінде Жұмаш Өтеев атындағы 
халықтық педагогика мектебі өмірге келді. 
Халықтық педагогиканың жұмысы ары қарай 
жалғастырылып, мектепке ұлттық мектеп иде-
ясы енгізілді. Ұстаз еңбегі шәкіртінің білімі 
арқылы бағаланатыны-ежелден қалыптасқан 
дүние. Бұл орайда ұстазының білімін бойла-
рына сіңіріп, математика ғылымын жеткілікті 
меңгерген шәкірттері жетіп артылады. Атын 
атап, түсін түстесек, таусыла қоймас. Деген-
мен біразын жіпке тізіп көрейік. Мәселен, Бей-
біткүл Каримовадай шәкірті республикадағы 
лауазымды қызметтің құлағын ұстап отырса, 
Ұлан Түңлікбаев деген тағы бір шәкірті – ҚР 
Ұлттық банктің қызметкері. Қайрат Аяшов 
болса – Абай атындағы ұлттық педагогика-
лық университетінде математика пәнінің оқы-
тушысы, Талғат Қазыбаев пен Алма Имашева-
дай шәкірттері Алматы қаласындағы бір-бір 
мектептің басшылары. Нұрлан Түңлікбаевтай 
шәкірті-білім саласындағы айтулы бизнесмен. 
Мұрат Жандос дейтін тағы бір шәкірті 2015 
жылы Кипр мемлекетінің Никосия қаласын-
да өткен Халықаралық конкурсқа математи-
ка пәні бойынша қатысып, жүлделі болыпты. 

Ринат Шағанбаевтай ұстаздық жолындағы 
тәрбиесін көрген шәкірті бүгінгі күні мек-
теп-гимназияға басшылық жасап отырған 
жайы бар. Сондай-ақ, бітіруші түлектердің 
білімін саралайтын «Алтын белгі» марапаты 
2004 жылдан бастап енгізілгені белгілі. 2005 
жылы осы «Алтын белгіге» мектеп-гимнази-
яның 8 оқушысы ие болыпты. Бұл дегеніңіз 
өте сирек кездесетін құбылыс емес пе! Келесі 
жылдары 3-4-тен «Алтын белгі», «Күміс бел-
гі» иегерлері шығып отырған екен. Осының 
өзі-ақ, білім сапасының жоғары болғанын көр-
сетсе керек. Аудандық, облыстық, республи-
калық пәндік олимпиадалардың жетістіктері 
ауданның білім деңгейіне үлкен үлес болып 
қосылғаны да-шындық. Қалай мақтанса да 
көптік етпейтін мұндай жетістіктер Дариға 
Саламатова, Рысалды Мышырбаева, Бақыт 
Рахметова, Зейнегүл Қайыңбаева, Мұхамет-
жан Ахметов, Нұрбосын Әліпбаев, Дина Ба-
тырханова, Хауия Есбаева, Меруерт Мұқамет-
жанова, тағы басқа да ұстаздардың білім беру 
ісіндегі ізденісті еңбектері арқылы қаланғаны 
даусыз.  

Жыл сайын Қарасаз ауылында республика-
лық «Мұқағали Мақатаев оқулары» өткізіліп 
келеді. Дәстүрге айналған айтулы шараның 
басты ұйымдастарушысы да, ақиық ақынның 
мерейтойларының негізін салушылардың бірі 
әрі бірегейі де Әділжан сынды азамат екенін 
екінің бірі біле бермеуі мүмкін. Бірақ шын-
дығы солай. Саналы ғұмырын ұрпақ тәрбиесі-
не арнаған ұлағатты ұстаз бүгінде құрметті ең-
бек демалысында. Сонда да зейнеткермін деп 
шалқасынан түсіп жатып алған жері жоқ. Жыл 
өткен сайын жаңарып, жасарып келе жатқан 
Қарасаздай қасиетті мекеннің келбеті мен 
сән-салтанатына көңілі көпсіп, жүрегі қуана-
ды. Өйткені, ауылдың мәдениетінің көтерілуі-
не өзінің сөз көмегімен де, бөз көмегімен де 
қосқан үлесінің зор екенін айқын сезінеді. Іс 
басында жүрген ауылдың белсенді азамат-
тарының қасынан табылуды, ақыл-кеңесін 
айтып, білгенін үйретуді, бағыт-бағдар беріп 
отыруды ақсақалдық борышы санайды. Рай-
ымбек ауданында бірнеше жылдан бері Қоғам-
дық кеңес жұмыс істеп келеді.  Айлық алмай-
тын, еңбегіне ақы сұрамайтын бұл ұйымның 
көтерер жүгі салмақты, атқарар міндеті зор. 
Осынау қоғамдық ұйымға аудан басшылары-
ның ұйғарымымен Әділжан Қасымханұлы үш 
жыл басшылық жасады. Осы уақыт арасында 
басқару тәжірибесі арқылы Қоғамдық кеңестің 
бет-бейнесінің ашылып, бедел алуына зор 
мүмкіндік тудыра білгенін айтуға тиіспіз.

Саналы ғұмырын ұрпақ тәрбиесіне, туған 
жері мен елінің көгеріп көктеуіне арнап, сол 
жолда аянбай тер төккен, бүгінде 70 жасқа 
толып отырған Әділжан Нөкеевтің Отаны 
мен халқына сіңірген еңбегі мемлекет тара-
пынан әрдайым лайықты бағаланды. Өңірінде 
жарқыраған «Қазақ ССР халық ағарту ісінің 
озық қызметкері» төсбелгісі, «Шапағат» ме-
далі, «Райымбек ауданының Құрметті азама-
ты» атағы, «Тәуелсіздіктің 20 жылдығы» ме-
далі, «Желтоқсан оқиғасына 30 жыл толуына 
орай» арнайы төсбелгісі, «Тәуелсіздіктің 25 
жылдығы» медалі, М.Мақатаевтың 80 жылдық 
мерейтойына арналған төсбелгісі, «Білім сала-
сын дамытудағы еңбегі үшін», «Ерен еңбегі 
үшін» медальдары ұстаз еңбегіне көрсетілген 
сый-құрметтің белгісі. Реті келгенде біз де ұс-
таздық жолы-ұлағатқа толы ардақты азамат, 
абзал ағаны 70 жасқа толған қуанышымен 
құттықтап, зор денсаулық, ұзақ өмір, отбасына 
жақсылық, шаңырағына шаттық, қосағымен 
мәңгі жасап, бала-шағасының қызығын көре 
беруін тілейміз!

Жұмабек ТӘЛІПҰЛЫ.
Қарасаз ауылы,

Райымбек ауданы.

МерейМерей

ҰСТАЗДЫҚ ЖОЛЫ ҰЛАҒАТҚА ТОЛЫ
Орыстың атақты жазушысы Антон Чехов: «Дарын дегеніміздің өзі – бір 

пайыз талант, 99 пайыз еңбек» деп, адамзат баласының өміріндегі еңбек-
тің маңыздылығына қатысты пікірін осылайша түйіндеген екен. Қалай 
дегенмен де осы бір қанатты сөздің ақиқаттан туғандығын жоққа шыға-
ра алмаймыз. Өйткені, табандылықпен іске асырылған еңбек, түпкі нәти-
жесін бермек. Оған бойындағы бар қажыр-қайратын алға қойған мақса-
тына  жұмсап, ізденіске арнаған адамның ғана қолы жететіні анық. Бұл 
ойымызға бүгінде 70 жасқа толып, ақылшы аға, қорымал қария атанып 
отырған Әділжан Нөкеевтей абзал азаматтың саналы ғұмырын білім сала-
сымен сабақтастырып, ұрпақ тәрбиесімен ұштастырған, ұстаздық жолы 
ұлағатқа толы өмір өткелдері дәлел бола алады.

Дүниежүзілік құтыруға қарсы күрес 
күні жыл сайын 2007 жылдан бастап 28 
қыркүйекте атап өтіледі және алғашқы 
құтыруға қарсы вакцинаны жасаған 
француз микробиологы Луи Пастердің 
қайтыс болу күніне орайластырылған.

Құтырма ауруы Дүние жүзінде жөне Қа-
зақстанда күрделі мәселелердің бірі болып 
отыр. Құтырма ауруы 150- ден аса елде тір-
келуде. Жыл сайын дүние жүзінде құтырма 
ауруынан 55000 адам кайтыс болады. Құтыр-
мамен ауырған адамдардың ішінде 14 жасқа 
дейінгі балалар 40% құрайды.

Қонаев қаласы бойынша 2024 жылдың 8 
айында құтырма ауруы тіркелмегенімен, жа-
нуарлардан әр түрлі дәрежеде жарақат алған 
адамдар саны 160 жағдай, оның ішінде 14 
жасқа дейінгі балалар арасында 45 жағдай, 
жасөспірімдер арасында 7 жағдай, ал ересек-
тер арасында 108 жағдай.

Құтырма-зоонозды вирустық, табиғи 
ошақты, қоздырғышы қарым-қатынас 
арқылы берілетін, инкубациялық кезеңі 

ұзаққа созылатын, жүйке жүйесін зақымдай-
тын және соны өліммен аяқталатын жұқпалы 
ауру. Жұқпа көздері түлкі, қасқыр, ит, мысық, 
кеміргіштер, ірі қара мал, ұсақ мүйізді мал. 

Құтырма ауруының инкубациялық кезеңі 
10 күннен 1 жылға дейін. Қоздырғыш енген 
жерде алғашында қышыма пайда болып, не-

вролгия сипаттас ауру сезімі дененің басқа 
жерлеріне беріле бастайды. Адамды қорқы-
ныш билеп, қатты алаңдап, күйзеліске ұшы-
райды. Ауру белгілері басталғаннан 1-3 күн 

өткен соң ол судан, жарықтан, шудан қорқа 
бастайды. Жарық сәулесі немесе аздаған жел 
лебінің өзі, судың сылдыры адамның денесін 
құрыстырып, дірілдетіп, қалшылдатады. 
Әсіресе тыныс жолдарының бұлшық еттері 
қарысып, тұншығады. Құтырмамен ауырған 
адамның жазылуы қиын. 

Құтырма ауруын алдын алу шарасы-үй 
жағдайында ұстау ережелерін сақтау, үй жа-
нуарларын құтырма ауруына қарсы профи-
лактикалық егу.

Жануарлар тістеуінен, сілекейленуінен, 
тырнауынан зардап шеккен адамдар бірден 
медициналық көмекке жүгінуі керек.

Дәрігер тағайындаған антирабикалық 
екпені схемаға сай алу маңызды. Зардап 
шеккендер емдеу-профилактикалық егуді 5 
рет алады. Екпе қабылдап жүргенде қатты 
ыстықтан, салқыннан қорғану қажет және 
алкогольді ішімдіктер ішуге болмайды.

Адамдарды тістеп алған ит, мысық және 
тағы басқа жануарларды емдейтін (вете-
ринарлық) мекемеге жеткізіп, 10 күн бойы 
бақылау керек. Адамды қапқан жануарды өл-

тіруге болмайды, өйткені бақылау қорытын-
дысы бойынша алдын ала емдеу тактикасын 
таңдау қажет болады.

Үйде ұстайтын иттер мен мысықтарды 
жыл сайын құтырма ауруына қарсы еккізіп 
отыру керек, серуендету жөніндегі ере-
жені сақтау керек. Кез келген адам иелігіне 
жаңадан сатып алған итті тіркеуден өткізіп, 
ектіруге міндетті. Кешкі уақытта итті тек 
жабық аулаға жіберу керек. Жалпы ортақ 
аулаға немесе серуендету үшін көшеге итті 
тек қысқа қарғыбаумен және мұрындықпен 
шығару керек.   

Құтырмамен ауырған адам сауықпайды, 
бірақ алдын алуға болады. Зардап шеккен 
адамды сақтандырудың бірден-бір шара-
сы-егу. Сондықтан сырт көзге дені сау бо-
лып көрінген жануардың тістеуінен немесе 
тырнауынан зардап шеккен жағдайда да де-
реу дәрігерге көрініп, дәрігер тағайындаған 
емнің толық курсын алу қажет.

Антирабиялық вакцина мен иммуногло-
булин-ауруға қарсы жалғыз ем.

Н.МЕДЕТОВ, 
«Қонаев қаласының санитариялық-

эпидемиологиялық бақылау 
басқармасы» РММ басшысы.

ДенсаулықДенсаулық

Құтырма-аса қауіпті ауру Құтырма-аса қауіпті ауру 



Жарияланған мақа ла ав  то  р  ла  рының 
пi кiр лерi ре  дак ция көз қа расын 

бiл дiр мейдi.

Суреттердің сапасы үшін
редакция жауап береді.

Қазақстан Республикасы Ақпарат және 
даму министрлігінің Ақпарат комитетінде 

2023 жылдың 21 тамызында тіркеліп 
КZ91VPҮ00075894 номерлі куәлігі берілген.

Газет «Алматы-Боашақ» акционерлік қоғамының баспаханасында 
басылды. Алматы қаласы С.Мұқанов көшесі, 23-В.ҚҰРЫЛТАЙШЫ:

«Ардагер ұйымы»
Республикалық қоғамдық

бірлестігі 
Алматы облыстық филиалы

Директор: 
Ерболат ТҰРЫМБЕТОВ

БАС РЕДАКТОР:

Роза Айдарбекова
Тел.: 8 777 251 9310

МЕКЕНЖАЙЫМЫЗ:
Қонаев қаласы, Жамбыл көшесі, 13/1. 

«Алатау ардагері» газеті басылымының 
бүгінгі санның таралымы – 3917

Тапсырыс №1725
Индексi – 65472.

Газет аптасына 1 рет – 
жұма күні шығады

«Алатау ардагері» газетінде жарияланған 
материалдарды көшіріп басу үшін 

редакцияның жазбаша рұқсаты керек.

Басылым 2023 жылғы 7 қыркүйектен шыға бастады

4 қазан 2024 жыл4 қазан 2024 жыл
Сайт: ardagerunі.kzСайт: ardagerunі.kz
E-maіl: alatau_ardagerі@maіl.ruE-maіl: alatau_ardagerі@maіl.ru4 AЛATAУ

Ардагері

ТІЛШІЛЕР:

Алтынбай Сиқымбек 
Тел.: 8 705 965 3661

Рамазан Елешев
Тел.: 8 747 706 1334

БІЛГЕНГЕ МАРЖАНБІЛГЕНГЕ МАРЖАН

Ырым-тыйымымен қоса, на-
ным-сенімдері де таусылмайтын 
халқымыздың керемет тәрбие бе-
ретін, өнеге ететін таным-түсінік-
тері адамдық болмыстан аттама-
уға шақырады. Сан ғасырлар бойы 
маңызын жоймай келе жатқан 
дәстүрлердің ішінде де кейде елеусіз 
қалдыратын, бірақ астарына үңіліп 
қарасақ мейірімділік пен жанашы-
рлыққа, бауырмалдылыққа тәрбие-
лейтін салттар көп-ақ.    Солардың 
бірнешеуіне тоқталайық.

КӨЗ АҚЫСЫ.

Көзақысын беру керек, әйтпесе береке 
мен несібе қашады деген түсінік бар. Ал бұл 
дәстүрді қазіргі күнде көпшілік сақтай бер-
мейді. Өйткені көз ақысы дегеннің не екенін 
де түсінбейді. Көз тиюмен шатастырмау ке-
рек, бірақ екеуінің ұқсастығы да жоқ емес. 
Бұл әсіресе балаларға қатысты. Бала көр-
генін, қызыққанын алу керек. Баланың ме-
селін қайтармау керек. Бала болған соң ата- 
анасымен қонаққа немесе базарға барғанда  
өзіне ұнаған затқа қатты қызығады, соны 

алғысы келеді.  Бұл жерде ол өзі қызыққан 
заттың біреудікі екенін не болмаса оның 
ақша тұратынын түсінбейді.   Үлкендер жағы  
үйіне  қонаққа келген балаға тәтті ұстатып 
немесе киім-кешекпен қуантуға тырысады. 
Ал баланывң көзі мүлде басқа басқа затқа 
түседі. Мұны көз ақысы дейді. Сондай кез-
дері көз ақысы дегенді түсінетін біреу болса 
баланың көңілін табуға тырысады. Ырыз-
дығын қақпайды. 

ТҰЛ ҚАЙЫРУ

Күйеуі қайтыс болған кезде ата-енесінің 
қолында қалған келіннің алдағы өміріне бай-
ланысты қазақта «тұл қайыру» деген дәстүр 
болған. Ертеде баласынан айырылған ата- ене  
келіндерінің болашағын ойлап, оған «сен 
басқа бір адамға тұрмысқа шық», - деп беті-
не айтпаған. Келіндері де «менің басымды 
босатыңыздар»,-деп сөз де қозғамаған екен.
Осының бәрін ырым арқылы тұспалдап жет-
кізген. Яғни , сол үйге қайтыс болған жігіттің 
ағайындары және руластары қонаққа шақы-
рылады. Қонақтар келген кезде келіннің жүгі 
жинаулы тұрады.Жинаулы жүктің үстіне жа-
былғыштың   шеті қайырылып тұрса, онда 
келіннің   екінші қайтара тұрмыс құруға қар-
сы емес екенін білдіреді. Мұндайда жақын 
ағайындары  келіннің енді кіммен бас қоса-

тындығын ақылдасып шешеді.Ал, егер жүк-
тің үстіндегі жабылғыштың шеті төмен түсіп 
тұрса, келіннің «бұл үйден ешқайда бармай-
мын» дегенін білдіреді. Жалпы «тұл» деген 
сөзің өзі жалғыз қалды деген мағананы біл-
дірсе керек. «Тұл жетім», «тұл жесір» деген 
осыдан шыққан

ЕР АДАМНЫҢ 
АЛДЫН КЕСПЕЙДІ.

Ер адамның алдын кесе өту жақсы ырым 
емес. Тіптен . кішкентай ұл баланың да ал-
дын кеспеген. Мұның өзі  ер адамдардың  
қадір-қасиетін білдіреді. Осыған байланысты 
Төле бидің баласына келін таңдап беруіне 
байланысты оқиға бар. 

Атақты Төле би: – Балама әйелді өзім 
таңдап алып беремін. Байдың байлығына, 
бидің билігіне қызықпаймын. «Асыл пы-
шақ қын түбінде жатпайды» деген. Келінім 
ақылды болса, балам дана болады. Ердің 
бақыты – әйел. Ел сыйлайтын ерді ақылмен 
адам етіп тәрбиелейтін әйел, кең жайылған 
дастарханымен ердің атын шығаратын да 
әйел. Малына, байлығына қызығып, ешкімге 
құда болмаймын. Келінді асықпай ел ара-
сынан өзім іздеймін. Бұйрық болып, кездес-
се көрермін. Ырыс, бақыт, қызыр да әйелде. 
Әйел қызырлы болса, үйіңнен жақсы адам 
кетпейді. Мысалы, берекелі үйге кім келмей-
ді? Жақсы әйелдің арқасында ердің даңқы 
кетеді. «Би бол, би болмасаң би түсетін үй 
бол» деген. Би түскендей үй болу – әйел-
ден, – деп келін іздеуге жолға шығыпты. 
Сонда аттары болдырып, шөлдеп-шөліркеп 
келе жатқан жолаушылардың алдынан бір 
топ атты қыз-келіншек көрінеді. Ол топтың 
ішінде Данагүл дейтін кедейдің қызы бар еді. 
– Ау, апайлар, тоқтаңыздар, аттарыңыздың 
басын тартыңыздар. Жоғары жақтан бірқатар 
аттылар келе жатыр, алдынан кесе-көлде-
нең өтпейік. Үлкендердің алдынан кесіп өту 
дұрыс болмайды. Олар ел, жер қорғайтын 
ерлер. Кім біліпті, араларында асқан ақыл-
ды, данышпан қариялары, ашулы, арынды 
батырлары бар шығар. «Ер сыйлаған есікте 
қалмас» деген. Әлі-ақ бәрімізде бір-бір үй-

дің иесі боламыз. Шарапат-жақсылығы тиер, 
үлкен кісілердің батасын алып, алғысына 
бөленейік. Апалар, аттарыңыздың басын 
тартыңыздар, тосып тұралық. Атты кісілер 
алдымыздан кесіп өтсін. Сонан соң жүрсек 
те ауылымызға жетерміз, – депті Данагүл. 
Жол кеспей өздерін күтіп тұрғанын Төле би 
алыстан байқайды. Жақындап келгенде аттан 
түсіп сыпайы сәлемдескен Данагүлден не 
үшін кідіргенін сұрайды. Сондағы жауабына 
разы болған Төле би осы бір ғана қасиеті-
нен-ақ келін қылып алуға бел буыпты. 

Жалпы ертеде еркекті көктен күш алатын 
күш-қуат иесі санаған. Сондықтан еркектің 
алдын ешқашан кесіп өтпеген. Кесіп өтсең 
жолың болмайды деп санаған.Тіптен ер- 
азамат алыс сапарға шыққанда өзі айтпаса, 
одан қайда баратынын сұрамаған.Оны жаман 
ырымға балаған. 

ТАБАН ТІЛУ

Көне заманнан келе жатқан бала таппаған 
әйелдің ырымы бар. Бала таппаған әйелді 
абысындары «о дүниеге таза кетсін, бойын-
дағы баламен шығатын қан кетсін», - деп та-
банынан қан шығарған. Қазақ бала таппаған 
әйелді «пұшпағы қанамаған»  деп айтады. 
Бала таппаған әйелдің мүсіні бұзылмайды әрі  
сұлу болады. Ырымшыл қазақ мұндай әйел-
дерді сыртынан мүсіркеп, «Құдай бұл әйелге 
бір шикі өкпені қимаған ғой» деп  аяушылық 
танытқан. Алайда,  «Жатыры қанамағаннан, 
жақсылық күтпе» деп оларды босанатын 
әйелдің жанына жақындатпайды,баланың 
кіндігін кестірмейді,  бесікке баланы салдыр-
майды, жаңа түскен келінге шашу шаштыр-
майды. 

Сол әйел қайтыс болағанда денеесін сүй-
екке түскен адамдардың бірі оның табанын 
тіліп,  «о дүниеге таза кетсін» деп іштегі арам 
қанын шығарған. Содан кейін барып, жуын-
дырып, кебінге ораған. Мұның өзі сауапты іс 
саналған.   Мұны қазіргі адамдардың білгені 
жөн.

Ғаламтор желісі бойынша 
дайындаған 

Роза АЙДАРБЕКОВА

ҰМЫТ БОЛҒАН САЛТ ДӘСТҮР

ПоздравляемПоздравляем

ДОРОГАЯ НАША НУРЖАМАЛ
Сегодня твой замечательный юбилей и мы хотели бы сказать по  этому поводу несколь-

ко теплых  слов от нашей семьи. Есть такая хорошая,  поговорка: Ничто не заменят старой 
дружбы! Очень точное высказывание! 

Вы из той когорты старых товарищей, выросшей в советское время , где ценилось честность, простота, 
взаимовыручка, душа .. Мы рады, что время не изменило тебя и через годы ты пронесла  эти важные  чело-
веческие качества . И где бы  ни работала, -в социальной сфере Илийского района , в пенсионных фондах  
Алматы и области - ты всегда была на передовых позициях, проявляла профессионализм, такт., умение по-
нять и выслушать  каждого клиента. , каждого сотрудника ..Ты можешь найти подход к каждому человеку и 
помочь в трудную минуту. Вот почему твои ученики никогда не забывают своего учителя и руководителя, а 
друзья ценят тебя за постоянство, пунктуальность и щедрость души ! 

 Мы желаем тебе –здоровья, бодрости духа и  оптимизма ! 

 С уважение твои старые друзья –  
Сакен и Сара  Худайбергеновы .. 


